
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	11.01.2023թ.

	
	N 01/9-1/374-2023

	Նախագծի հիմնավորման համաձայն Երևան քաղաքի և Գորիս համայնքի 17 հյուրանոցներում հյուրընկալվել է 506 քաղաքացի, որոնց տվյալները ներկայացվել են ՀՀ-ում Արցախի կառավարության օպերատիվ շտաբի և ՀՀ Սյունիքի մարզպետարանի կողմից: Սակայն ինչպես նախագծից, այնպես էլ հիմնավորումից ակնհայտ չէ, թե ինչ սկզբունքով են ընտրվել նշված քաղաքացիները, գնահատվել է արդյոք ՀՀ տարածքում այդ քաղաքացիների հնարավոր գործունեությունը (սեփական կամ վարձակալված գույքի առկայություն, բիզնես գործունեություն և այլն): 
Ելնելով վերոգրյալից և հաշվի առնելով լուծման ենթակա խնդրի հնարավոր շարունակական բնույթը՝ առաջարկում ենք նախագծով (նախագծին կից առանձին հավելվածով) սահմանել աջակցության տրամադրման կարգ կամ Նախագծով նախատեսել հանձնարարական համապատասխան աջակցության տրամադրման կարգի մշակման վերաբերյալ, որը կներառի.
1. շահառուների ընտրության չափորոշիչները,
2. հյուրանոցների ընտրությանը ներկայացվող պահանջներն ու մատուցվող ծառայությունների շրջանակը, միավորի հաշվով ֆինանսական գնահատականները, 
3. փոխհատուցման ենթակա մատուցվող ծառայությունների նվազագույն շրջանակը և  գնային առավելագույն շեմը,
4. փոխհատուցման վերջնաժամկետները և այլն:
Առաջարկում ենք դիտարկել նաև կացարանների ապահովման այլընտրանքային տարբերակները:
Միաժամանակ խմբագրական առումով առաջարկում ենք.
ա/ Նախագծի վերնագրում «մասին» բառից առաջ ավելացնել «և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու» բառերը, իսկ նախաբանում՝ «Հայաստանի Հանրապետության բյուջետային համակարգի մասին» Օրենքի 19-րդ հոդվածի 3-րդ մասի հղումը,
բ/ Խմբագրել 1212 ծրագրի 12016 «Ռազմական դրության պայմաններում Հայաստանի Հանրապետությունում Արցախի Հանրապետության քաղաքացիներին կացարան տրամադրած կազմակերպությունների կոմունալ ծախսերի փոխհատուցման ապահովում» միջոցառման ձևակերպումը՝ այն նախատեսելով նոր՝ «12029» միջոցառմամբ,
գ/ Հավելված N 2-ում Սյունիքի մարզպետարանին հատկացվող գումարի տնտեսագիտական դասակարգման «Այլ ընթացիկ դրամաշնորհներ» հոդվածը փոխարինել «Ընդհանուր բնույթի այլ ծառայություններ» հոդվածով և արտացոլել գնումների պլանում, ինչպես նաև նախագծում նախատեսել դրույթ՝ կողմերի միջև փաստացի ծագած հարաբերությունների նկատմամբ հետադարձ ուժ սահմանելու վերաբերյալ (նկատի ունենալով, որ նախագծով հատկացվող միջոցների հաշվին նախատեսվում է վճարումներ կատարել 2022 թվականի դեկտեմբերի 12-ից մատուցված հյուրանոցային ծառայությունների դիմաց),
դ/ Հավելված NN 4 և 5-ում խմբագրել շահառուների ընտրության չափանիշի «Աջակցության կարիք ունեցող կազմակերպություններ» ձևակերպումը, ինչպես նաև քանակական ցուցանիշներում ավելացնել շահառու քաղաքացիների քանակն ու նախատեսել ժամկետային ցուցանիշներ՝ հաշվի առնելով վերը նշված առաջարկները, 
ե/ Հավելված N 5 -ում «(96,200.9)» թիվը փոխարինել «(111,781.9)» թվով:
	Չի ընդունվել։
Հարկ ենք համարում նշել, որ 2022 թվականի դեկտեմբերի 12-ից սկսած Լեռնային Ղարաբաղի մի շարք քաղաքացիներ դիմել են Հայաստանի Հանրապետությունում Արցախի կառավարության օպերատիվ շտաբ և ՀՀ աշխատանքի և սոցիալական հարցերի նախարարության միասնական սոցիալական ծառայության գրասենյականեր Լաչինի միջանցքի փակ լինելու հետևանքով կեցություն չունենալու խնդրով։ Լեռնային Ղարաբաղի քաղաքացիներին հյուրանոցներում կացարանով ապահովումն իրականացվել է Հայաստանի Հանրապետությունում Արցախի կառավարության օպերատիվ շտաբի և ՀՀ աշխատանքի և սոցիալական հարցերի նախարարության միասնական սոցիալական ծառայության գրասենյակների միջոցով՝ ելնելով խնդրի հրատապությունից։ Հյուրանոցներում տեղավորվել են այն քաղաքացիները ովքեր դիմել են վերը նշված կազմակերպություններին և հիմք է հանդիսացել Լեռնային Ղարաբաղի քաղաքացի լինելու հանգամանքը։
        Միաժամանակ հաշվի առնելով, որ խնդիրը ժամանակավոր բնույթ է կրում (մինչև միջանցքի բացվելը)՝ հետևաբար կարգ մշակելու անհրաժեշտությունը բացակայում է։ 

